
 

 

Tahamna Qaffiuyaakhait Inuit taimaalu Ilvillu 

HUNAUYUQ KITITTIYIIT? 

Canadami inungnik kihittivaktut talimat ukiut naatkanata. Inungnik kihittiyuni katittivaktuq qanurinmanaat 

Inuit, inuuhingmingni, taimaalu qanuqtun inuuvangmanaata igluqatigiiktuni. Qaffiuyaakhaitlu Inuit 

naupkaivaktunik niqiqhanik katitiqhimayunik ilihimayumayamingnik tamainni naupkaiyuni Canadami. 

Atauttimi ilitturinnaqtuq qanuqtutn inmanaat Canadap Inuillu taimaalu naupkaiyunillu piyut pibkaiblutik 

qulvahiktumik ilihimayakhainnik ikayuutikhainnik Canadap Inuit qanuriliurutikhainnik aktuumangmata 

ilagiinni, inillaamingni taimaalu kiinauyaliungnikkut aulapkaiyuni. 

HUUQ QAFFIUYAAKHAIT INUIT PIUVA? 

Qaffiuyaakhait Inuit katihimayut atuqtauvaktut tamainni qaligiiktuni kavamani, Nunaqaqqaaqhimayuni 

nunallamingni, taimaalu katimaqatigiiktuni, nunallaanilu taimaalu naukaivaktuni nauttiqtuni angutiniklu 

niqiqhanik, aulapkaiyunilu kiinauyaliungnikkut, taimaalu amigaittut allat qanuqtut pivangniangmanaan. 

Tahapkuat ilihimapkaktatit ilihimapkaivaktut qaffiungmanaapta Canadami takummataani aallangnungnialu 

inuuhiptingni. 

KINA PINIAQQA INIQTIQLUGU APIQQUUT TAHAMNA? 

Ilauyukhat talvani 2026mi qaffiuyaakhait Inuit piyukhauyuq tamainnut inungnun. Ilauyukhat tamaita 

Canadap Inuutait. (anihimagumiklu taimaatullu talvani iinnarumik), nunahimayullu aallanit nunanit, 

qimaahimayullu, (e.g., qimaahimayut nunakhamingnik qinikhiayut), Canadap ahiqpanit Havaktun, 

Canadaplu anguyaktiit aallani nunani havaktut, inuillu havagiaktuqhimayut hamunga taimaaluunniin 

ilihariaqtuqhimayut hamunga. 

Inuk tamaat aulapkaiyuq uumayuniklu niqiniklu naupkaiyuk iniqtiriyukhak 2026mik apiqquutimik 

Naupkaiyukkut apiqquunmik. Apiqquunmik atauhingmik iniqtauhimayukhak taimainni naukhiuqtuni. 

QANUQTUT QAFFIUYAAKHAIT INUIT PIVAKPAN? 

Igluqatigiit kitullaani uliuktaqtumi inuqalluangittuni inimingni apiquutimik piyumangmanaata titiqqamik 

pivaktut Februarymi 2026 mi. Tamaita aallat igluqatigiit tamaalu nauttiuktaptullu titqqanik pivaktut 

Maymi 2026mi. Tahapkuat titiqqat ilihimapkaiyut qanuriliungmanata hapkuat kihittitiit, taimaalu qanuqtut 

iniqtiqlugit apiqqutit hapkuat.  

Statistics Canada ilihimayumayamingnik hivayautikkulluunniin uqaqatigilutilluunniin pulaqlutin 

iningmanaata apiqquutin pingmanaata. 

KIUHIMAYATKA AALLAT TAKULIMAITAIN? 

Statistics Canada pittiarumaplugu ilvit piutitit initillu pimattiakhugit pivaktait. Tamaita ilihimaliktatik 

katohimayatik Statistics Canadap aallanut takupkayuitait atuinnaqhugit kihimi katitiriyamingnun., taimaa 

inman maligakhamingnitaffumani Statistics Maligakhainni. Ilihimattiarumaguvit, talvunga piinnarialik 

Statistics Canada’s Trust Centre. 

https://www.statcan.gc.ca/en/trust

